
Putrajaya: Suruhanjaya Te-
naga (ST) merampas 187 ki-
pas siling jenama Fanco ber-
nilai lebih RM100,000 ke-
rana didapati tidak mem-
punyai Perakuan Kelulusan
(CoA) daripada suruhanjaya
ber kenaan.

ST dalam satu kenyataan
berkata, rampasan itu di-
lakukan di sebuah gudang di
Ampang, Selangor pada 25
Januari lalu berdasarkan
aduan diterima daripada
orang awam.

“Ia adalah rampasan ter-
besar dilakukan ST dalam
tempoh lima tahun dan sia-
satan lanjut masih dijalan-
kan dengan ST akan me-
ngambil tindakan un-
dang-undang sewajarnya
mengikut Seksyen 37(1),
Akta Bekalan Elektrik 1990.

“Jika sabit kesalahan,
denda sehingga RM100,000
atau penjara hingga lima ta-
hun atau kedua-duanya se-
kali boleh dikenakan,” ka -
t any a.

Menurut kenyataan itu,
bagi memastikan kelengka-
pan elektrik dijual di negara
ini selamat, Peraturan 97,

Peraturan-Peraturan Elektrik
1994 menyatakan kelengka-
pan elektrik yang dikawal di-
wajibkan untuk mendapat-
kan CoA sebelum boleh di-
kilang, diimport, dipamer,
dijual atau diiklankan.

“Selepas CoA dikeluar-
kan, kelengkapan elektrik
yang dikawal diwajibkan
untuk melalui ujian di Ins-
titut Standard dan Penye-
lidikan Perindustrian Ma-
laysia (SIRIM) dan seterus-
nya kelengkapan itu hen-
daklah dilabel dengan label
SIRIM-ST sebelum boleh di-
ju al, ” kat any a.

Pada masa sama, kenya-
taan itu menyebut, sehingga
hari ini sebanyak 34 jenis
kelengkapan elektrik di ba-
wah kawalan ST termasuk
soket, lampu, cerek air, ke-
tuhar, peti sejuk, pemanas
air, kipas dan pengecas.

“ST memandang serius
soal keselamatan kelengka-
pan elektrik kerana menjadi
tanggungjawab suruhanjaya
ini untuk memastikan ke-
selamatan pengguna dalam
menggunakan kelengkapan
ber kenaan, ” kat any a.

